
ਔਕਸੀਜ਼ੋ ਫ਼ਾਈਨੈਂ ਸ਼ੀਅਲ ਸਰਵਿਸਿਜ਼ ਲਿਮਟਿਡ

(ਪਹਿਲਾਂ ਔਕਸੀਜ਼ੋ ਫ਼ਾਈਨੈਂ ਸ਼ੀਅਲ ਸਰਵਿਸਿਜ਼ ਪ੍ਰਾਈਵੇਟ ਲਿਮਟਿਡ ਵਜੋਂ ਜਾਣੀ ਜਾਂਦੀ ਸੀ)

(ਕੰਪਨੀ ਜਾਂ ਔਕਸੀਜ਼ੋ)

ਵਿਆਜ ਦਰ ਨੀਤੀ

ਸਮੀਖਿਆ ਅਤੇ ਪ੍ਰਵਾਨਗੀ ਅਥਾਰਟੀ

ਅਥਾਰਟੀ ਅਹੁਦਾ

ਤਿਆਰ ਕਰਨ ਵਾਲਾ ਕ੍ਰੈਡਿਟ ਸੰਚਾਲਨ ਵਿਭਾਗ

ਸਮੀਖਿਆ ਕਰਨ ਵਾਲੀ ਸੰਪਤੀ ਦੇਣਦਾਰੀ ਕਮੇਟੀ

ਪ੍ਰਵਾਨਗੀ ਦੇਣ ਵਾਲਾ ਨਿਰਦੇਸ਼ਕ ਮੰਡਲ

ਸੰਸਕਰਣ ਇਤਿਹਾਸ

ਸੰਸਕਰਣ ਜਾਰੀ ਕਰਨ ਦੀ ਮਿਤੀ ਸੰਖੇਪ ਵੇਰਵਾ

1.0 23-10-2018 ਸਿਰਜਣਾ

2.0 16-09-2019 ਜੂਨ 2019 ਵਿੱਚ ਕੰਪਨੀ ਦਾ ਦਰਜਾ ਬਦਲ ਕੇ NDSI ਹੋ ਜਾਣ ਦੇ ਮੱਦੇਨਜ਼ਰ
ਕੀਤੀਆਂ ਗਈਆਂ ਤਬਦੀਲੀਆਂ

3.0 20-04-2021 ਵਿਆਜ ਦਰ ਅਤੇ ਜੋਖਮ ਦੀ ਦਰਜਾਬੰਦੀ ਵਿੱਚ ਤਬਦੀਲੀਆਂ ਅਤੇ ਕੁਝ ਹੋਰ
ਰੂਪਗਤ ਤਬਦੀਲੀਆਂ

3.1 15.02.2023 ਸੰਚਾਲਨ ਕਮੇਟੀ ਦੁਆਰਾ ਸਮੀਖਿਆ ਕੀਤੀ ਗਈ

3.2 23.05.2023 ਨਿਰਦੇਸ਼ਕ ਮੰਡਲ ਦੁਆਰਾ ਨੋ ਟ ਕੀਤਾ ਗਿਆ

3.3 09.11.2023 ਨਿਰਦੇਸ਼ਕ ਮੰਡਲ ਦੁਆਰਾ ਪ੍ਰਵਾਨ ਕੀਤਾ ਗਿਆ

4.0 12.08.2026 ਨਿਰਦੇਸ਼ਕ ਮੰਡਲ ਦੁਆਰਾ ਸਮੀਖਿਆ ਕਰਕੇ ਪ੍ਰਵਾਨ ਕੀਤਾ ਗਿਆ



1. ਪਿਛੋਕੜ ਅਤੇ ਉਦੇਸ਼:

ਭਾਰਤੀ ਰਿਜ਼ਰਵ ਬੈਂਕ (RBI) ਨੇ  ਆਪਣੇ ਸਰਕੂਲਰ ਨੰ . DNBS.PD/CC.No.95 /03.05.002 /200607 ਮਿਤੀ 24 ਮਈ,
2007 ਰਾਹੀਂ NBFCs ਦੇ ਬੋਰਡਾਂ ਨੂੰ  ਵਿਆਜ ਦਰਾਂ ਅਤੇ ਪ੍ਰੋਸੈਸਿੰਗ ਅਤੇ ਹੋਰ ਖਰਚਿਆਂ ਦਾ ਨਿਰਧਾਰਨ ਕਰਨ ਲਈ ਢੁਕਵੇਂ ਅੰਦਰੂਨੀ

ਸਿਧਾਂਤ ਅਤੇ ਪ੍ਰਕਿਰਿਆਵਾਂ ਤੈਅ ਕਰਨ ਦੀ ਸਲਾਹ ਦਿੱਤੀ ਸੀ।

ਉਪਰੋਕਤ ਸਰਕੂਲਰ ਦੇ ਸਿਲਸਿਲੇ ਵਿੱਚ, RBI ਨੇ  ਆਪਣੇ ਸਰਕੂਲਰ DNBS.204/CGM (ASR)-2009 ਮਿਤੀ 2 ਜਨਵਰੀ, 2009

ਰਾਹੀਂ NBFCs ਨੂੰ  ਹੇਠ ਲਿਖੇ ਨਿਰਦੇਸ਼ ਜਾਰੀ ਕੀਤੇ ਹਨ, ਜਿਸ ਤੋਂ ਬਾਅਦ ਨਵੀਨਤਮ ਸਰਕੂਲਰ
DoR.MCS.REC.28/01.01.001/2023-24 ਮਿਤੀ 18 ਅਗਸਤ, 2023 ਜਾਰੀ ਕੀਤਾ ਗਿਆ:

ਹਰੇਕ NBFC ਦਾ ਬੋਰਡ ਫ਼ੰਡਾਂ ਦੀ ਲਾਗਤ, ਮਾਰਜਿਨ ਅਤੇ ਜੋਖਮ ਪ੍ਰੀਮੀਅਮ ਆਦਿ ਵਰਗੇ ਸੰਬੰਧਿਤ ਕਾਰਕਾਂ ਨੂੰ  ਧਿਆਨ ਵਿੱਚ ਰੱਖਦੇ ਹੋਏ

ਇੱਕ ਵਿਆਜ ਦਰ ਮਾਡਲ ਅਪਣਾਏਗਾ ਅਤੇ ਕਰਜ਼ਿਆਂ ਅਤੇ ਪੇਸ਼ਗੀਆਂ 'ਤੇ ਵਸੂਲੀ ਜਾਣ ਵਾਲੀ ਵਿਆਜ ਦਰ ਨਿਰਧਾਰਿਤ ਕਰੇਗਾ। ਵਿਆਜ
ਦਰ, ਜੋਖਮ ਦੀ ਦਰਜਾਬੰਦੀ ਲਈ ਪਹੁੰਚ ਅਤੇ ਕਰਜ਼ਦਾਰਾਂ ਦੀਆਂ ਵੱਖ-ਵੱਖ ਸ਼੍ਰੇਣੀਆਂ ਤੋਂ ਵੱਖ-ਵੱਖ ਵਿਆਜ ਦਰ ਵਸੂਲਣ ਦਾ ਤਰਕ ਕਰਜ਼ਦਾਰ

ਜਾਂ ਗਾਹਕ ਨੂੰ  ਅਰਜ਼ੀ ਫ਼ਾਰਮ ਵਿੱਚ ਪ੍ਰਗਟ ਕੀਤੇ ਜਾਣਗੇ ਅਤੇ ਮਨਜ਼ੂਰੀ ਪੱਤਰ / ਮੁੱਖ ਤੱਥ ਬਿਆਨ (KFS) ਵਿੱਚ ਸਪਸ਼ਟ ਤੌਰ 'ਤੇ ਸੂਚਿਤ

ਕੀਤੇ ਜਾਣਗੇ।

ਉੱਪਰ ਦੱਸੇ ਗਏ RBI ਨਿਯਮਾਂ ਦੀਆਂ ਲੋੜਾਂ ਦੀ ਪਾਲਣਾ ਵਿੱਚ, ਔਕਸੀਜ਼ੋ ਫ਼ਾਈਨੈਂ ਸ਼ੀਅਲ ਸਰਵਿਸਿਜ਼ ਲਿਮਟਿਡ ਨੇ  ਇਹ ਵਿਆਜ ਦਰ

ਨੀਤੀ ਅਪਣਾਈ ਹੈ, ਜਿਸ ਵਿੱਚ ਵਿਆਜ ਦਰ ਮਾਡਲ ਅਤੇ ਜੋਖਮ ਦਰਜਾਬੰਦੀ ਦੀ ਪਹੁੰਚ ਦੀ ਮੋਟੇ ਤੌਰ 'ਤੇ ਰੂਪਰੇਖਾ ਦਿੱਤੀ ਗਈ ਹੈ। ਇਸ

ਨੀਤੀ ਨੂੰ  ਹਮੇਸ਼ਾ RBI ਦੇ ਦਿਸ਼ਾ-ਨਿਰਦੇਸ਼ਾਂ, ਨਿਰਦੇਸ਼ਾਂ, ਸਰਕੂਲਰਾਂ ਅਤੇ ਹਦਾਇਤਾਂ ਦੇ ਨਾਲ ਮਿਲਾ ਕੇ ਪੜ੍ਹਿਆ ਜਾਣਾ ਚਾਹੀਦਾ ਹੈ।

ਇਹ ਧਿਆਨ ਵਿੱਚ ਰੱਖਦੇ ਹੋਏ ਕਿ ਕੰਪਨੀ ਦੇ ਨਿਰਦੇਸ਼ਕ ਮੰਡਲ ਦੁਆਰਾ ਵਿਆਜ ਦਰ ਨੀਤੀ ਦੀ, ਆਪਣੇ ਆਪ ਵਿੱਚ, ਸਮੀਖਿਆ ਅਤੇ

ਪ੍ਰਵਾਨਗੀ ਹੋਇਆਂ ਕਾਫ਼ੀ ਸਮਾਂ ਹੋ ਗਿਆ ਹੈ, ਅਸੀਂ ਮੌਜੂਦਾ ਵਿਆਜ ਦਰ ਨੀਤੀ 'ਤੇ ਮੁੜ ਵਿਚਾਰ ਕੀਤਾ ਹੈ ਅਤੇ ਇਸ ਵਿੱਚ ਢੁਕਵੀਆਂ

ਤਬਦੀਲੀਆਂ ਕੀਤੀਆਂ ਹਨ। ਸੋਧੀ ਹੋਈ ਨੀਤੀ ਨਿਰਦੇਸ਼ਕ ਮੰਡਲ ਦੇ ਸਾਹਮਣੇ ਸਮੀਖਿਆ ਅਤੇ ਪ੍ਰਵਾਨਗੀ ਲਈ ਰੱਖੀ ਜਾ ਰਹੀ ਹੈ।

3. ਵਿਆਜ ਦਰ ਨਿਰਧਾਰਨ ਵਿਧੀ

ਸੰਪਤੀ ਦੇਣਦਾਰੀ ਕਮੇਟੀ (ALCO), ਵੱਖ-ਵੱਖ ਵਿੱਤੀ, ਜੋਖਮ-ਆਧਾਰਿਤ ਅਤੇ ਸੰਚਾਲਨ ਕਾਰਕਾਂ 'ਤੇ ਬਣਦਾ ਵਿਚਾਰ ਕਰਨ ਤੋਂ ਬਾਅਦ, ਗਾਹਕਾਂ

ਤੋਂ ਵਸੂਲੀਆਂ ਜਾਣ ਵਾਲੀਆਂ ਵਿਆਜ ਦਰਾਂ ਨਿਰਧਾਰਿਤ ਕਰਦੀ ਹੈ। ਇਸ ਪ੍ਰਕਿਰਿਆ ਵਿੱਚ ਹੇਠ ਲਿਖੇ ਮੁੱਖ ਘਟਕਾਂ ਨੂੰ  ਧਿਆਨ ਵਿੱਚ ਰੱਖਿਆ

ਜਾਂਦਾ ਹੈ:

i. ਫ਼ੰਡਾਂ/ਪੂੰਜੀ ਦੀ ਭਾਰਿਤ ਔਸਤ ਲਾਗਤ

ਕੰਪਨੀ ਵੱਖ-ਵੱਖ ਸਾਧਨਾਂ, ਜਿਵੇਂ ਕਿ ਬੈਂਕ ਮਿਆਦੀ ਕਰਜ਼ੇ, ਗੈਰ-ਪਰਿਵਰਤਨਸ਼ੀਲ ਡਿਬੈਂਚਰ (NCDs), ਵਪਾਰਕ ਪੱਤਰ (ਕਮਰਸ਼ੀਅਲ ਪੇਪਰ)

ਅਤੇ ਅਧੀਨ ਕਰਜ਼ (ਸਬਆਰਡੀਨੇ ਟਿਡ ਡੈੱਟ) ਆਦਿ ਰਾਹੀਂ ਫ਼ੰਡ ਜੁਟਾਉਂਦੀ ਹੈ। ਕਰਜ਼ ਰਾਹੀਂ ਵਿੱਤ ਪ੍ਰਾਪਤੀ ਤੋਂ ਇਲਾਵਾ, ਕੰਪਨੀ ਦੇ ਪੂੰਜੀ ਢਾਂਚੇ
ਵਿੱਚ ਇਕੁਇਟੀ ਵੀ ਸ਼ਾਮਲ ਹੈ, ਅਤੇ ਪੂੰਜੀ ਦੀ ਭਾਰਿਤ ਔਸਤ ਲਾਗਤ (WACC) ਦੀ ਗਣਨਾ ਕਰਦੇ ਸਮੇਂ ਇਕੁਇਟੀ ਦੀ ਲਾਗਤ 'ਤੇ ਵਿਚਾਰ

ਕੀਤਾ ਜਾਂਦਾ ਹੈ।

ਉਧਾਰੀ ਦੀ ਭਾਰਿਤ ਔਸਤ ਲਾਗਤ ਦੀ ਗਣਨਾ ਹੇਠ ਲਿਖੀਆਂ ਗੱਲਾਂ ਨੂੰ  ਧਿਆਨ ਵਿੱਚ ਰੱਖ ਕੇ ਕੀਤੀ ਜਾਂਦੀ ਹੈ:

ਉਧਾਰੀ ਦੀ ਮਿਆਦ

ਮੌਜੂਦਾ ਬਾਜ਼ਾਰ ਤਰਲਤਾ



ਮੁੜ-ਵਿੱਤ (ਰੀਫ਼ਾਈਨੈਂ ਸਿੰਗ) ਦੇ ਵਿਕਲਪ

ਫ਼ੰਡ ਜੁਟਾਉਣ ਅਤੇ ਉਨ੍ਹਾਂ ਦੀ ਸਰਵਿਸਿੰਗ ਨਾਲ ਸੰਬੰਧਿਤ ਫੁਟਕਲ ਲਾਗਤਾਂ

ਕਰਜ਼ ਦੀ ਲਾਗਤ ਅਤੇ ਇਕੁਇਟੀ ਪੂੰਜੀ 'ਤੇ ਸੰਭਾਵਿਤ ਰਿਟਰਨ, ਦੋਵੇਂ ਫ਼ੰਡਾਂ ਦੀ ਸਮੁੱਚੀ ਲਾਗਤ ਤੱਕ ਪਹੁੰਚਣ ਲਈ ਅਨਿੱਖੜਵੇਂ ਅੰਗ ਹਨ।

ii. ਤਰਲਤਾ ਨਿਵੇਸ਼ਾਂ 'ਤੇ ਨਕਾਰਾਤਮਕ ਕੈਰੀ (Negative Carry)

ਤਰਲਤਾ ਜੋਖਮ ਦਾ ਪ੍ਰਬੰਧਨ ਕਰਨ ਲਈ, ਕੰਪਨੀ ਤਰਲਤਾ ਜੋਖਮ ਪ੍ਰਬੰਧਨ ਨੀਤੀ ਵਿੱਚ ਪਰਿਭਾਸ਼ਿਤ HQLAs ਨਾਮਕ ਤਰਲ ਸਾਧਨਾਂ ਵਿੱਚ
ਨਿਵੇਸ਼ ਕਰਕੇ ਇੱਕ ਤਰਲਤਾ ਬਫ਼ਰ ਬਣਾਈ ਰੱਖਦੀ ਹੈ। ਇਨ੍ਹਾਂ ਨਿਵੇਸ਼ਾਂ 'ਤੇ ਮਿਲਣ ਵਾਲੀ ਆਮਦਨ (ਯੀਲਡ) ਆਮ ਤੌਰ 'ਤੇ ਉਧਾਰੀ ਦੀ ਲਾਗਤ

ਤੋਂ ਘੱਟ ਹੁੰਦੀ ਹੈ, ਜਿਸ ਦੇ ਨਤੀਜੇ ਵਜੋਂ ਨਕਾਰਾਤਮਕ ਕੈਰੀ ਪੈਦਾ ਹੁੰਦੀ ਹੈ, ਜਿਸ ਨੂੰ  ਵਿਆਜ ਦਰ ਨਿਰਧਾਰਿਤ ਕਰਦੇ ਸਮੇਂ ਗਿਣਤੀ ਵਿੱਚ ਲਿਆ

ਜਾਂਦਾ ਹੈ।

iii. ਸੰਚਾਲਨ ਲਾਗਤਾਂ

ਸੰਚਾਲਨ ਖਰਚਿਆਂ ਵਿੱਚ ਕਾਰੋਬਾਰ ਨੂੰ  ਕੁਸ਼ਲਤਾ ਨਾਲ ਚਲਾਉਣ ਲਈ ਲੋੜੀਂਦੀਆਂ ਸਾਰੀਆਂ ਸਥਿਰ ਅਤੇ ਪਰਿਵਰਤਨਸ਼ੀਲ ਲਾਗਤਾਂ ਸ਼ਾਮਲ

ਹਨ। ਇਨ੍ਹਾਂ ਵਿੱਚ ਹੇਠ ਲਿਖੀਆਂ ਲਾਗਤਾਂ ਸ਼ਾਮਲ ਹਨ, ਪਰ ਇਹ ਇਨ੍ਹਾਂ ਤੱਕ ਸੀਮਤ ਨਹੀਂ ਹਨ:

ਕਰਮਚਾਰੀ ਲਾਗਤਾਂ

ਸ਼ਾਖਾ-ਪੱਧਰ ਦੇ ਸੰਚਾਲਨ ਖਰਚੇ

ਵਿਕਰੀ ਅਤੇ ਮਾਰਕੀਟਿੰਗ ਲਾਗਤਾਂ

ਤਕਨਾਲੋਜੀ ਅਤੇ ਡਿਜੀਟਲ ਬੁਨਿਆਦੀ ਢਾਂਚੇ ਦੇ ਖਰਚੇ

ਸੋਰਸਿੰਗ, ਗਾਹਕ ਸੇਵਾ ਅਤੇ ਵਸੂਲੀ ਨਾਲ ਸੰਬੰਧਿਤ ਲਾਗਤਾਂ

ਇਨ੍ਹਾਂ ਲਾਗਤਾਂ ਨੂੰ  ਵੱਖ-ਵੱਖ ਉਤਪਾਦਾਂ ਵਿੱਚ ਅਨੁਪਾਤ ਅਨੁਸਾਰ ਵੰਡਿਆ ਜਾ ਸਕਦਾ ਹੈ ਅਤੇ ਕੀਮਤ ਨਿਰਧਾਰਨ ਦੇ ਫ਼ੈਸਲਿਆਂ ਵਿੱਚ ਸ਼ਾਮਲ ਕੀਤਾ

ਜਾ ਸਕਦਾ ਹੈ।

iv. ALM ਬੇਮੇਲ ਲਾਗਤ

ਕੰਪਨੀ ਥੋੜ੍ਹੇ ਸਮੇਂ ਅਤੇ ਲੰਬੇ ਸਮੇਂ ਦੀਆਂ, ਦੋਵਾਂ ਤਰ੍ਹਾਂ ਦੀਆਂ ਉਧਾਰੀਆਂ ਰਾਹੀਂ ਫ਼ੰਡ ਜੁਟਾਉਂਦੀ ਹੈ। ਰੈਗੂਲੇਟਰੀ ਸੰਪਤੀ ਦੇਣਦਾਰੀ ਪ੍ਰਬੰਧਨ (ALM)

ਮਾਪਦੰਡਾਂ ਦੀ ਪਾਲਣਾ ਕਰਨ ਲਈ, ਕੰਪਨੀ ਵਾਸਤੇ ਨਿਰਧਾਰਿਤ ਸਹਿਣਸ਼ੀਲਤਾ ਸੀਮਾਵਾਂ ਦੇ ਅੰਦਰ ਅੰਤਰਾਂ (ਗੈਪਸ) ਦਾ ਪ੍ਰਬੰਧਨ ਕਰਨਾ ਲਾਜ਼ਮੀ
ਹੈ। ਇਹ ਅੰਤਰ, ਗਾਹਕਾਂ ਦੇ ਪੂਰਵ-ਭੁਗਤਾਨ (ਪ੍ਰੀ-ਪੇਮੈਂਟ) ਵਿਹਾਰ ਦੇ ਨਾਲ ਮਿਲ ਕੇ, ਵਾਧੂ ਲਾਗਤਾਂ ਪੈਦਾ ਕਰ ਸਕਦੇ ਹਨ, ਜਿਨ੍ਹਾਂ ਨੂੰ  ਕੀਮਤ

ਨਿਰਧਾਰਨ ਵਿੱਚ ਸ਼ਾਮਲ ਕੀਤਾ ਜਾਂਦਾ ਹੈ।

v. ਕ੍ਰੈਡਿਟ/ਡਿਫ਼ਾਲਟ ਜੋਖਮ ਪ੍ਰੀਮੀਅਮ

ਜੋਖਮ-ਆਧਾਰਿਤ ਕੀਮਤ ਨਿਰਧਾਰਨ ਪਹੁੰਚ ਅਪਣਾਈ ਜਾਂਦੀ ਹੈ, ਜਿਸ ਵਿੱਚ ਕ੍ਰੈਡਿਟ ਅਤੇ ਡਿਫ਼ਾਲਟ ਜੋਖਮ ਪ੍ਰੀਮੀਅਮ ਦੀ ਗਣਨਾ ਹਰੇਕ ਮਾਮਲੇ
ਵਿੱਚ ਵੱਖਰੇ ਤੌਰ 'ਤੇ, ਹੇਠ ਲਿਖੀਆਂ ਗੱਲਾਂ ਦੇ ਆਧਾਰ 'ਤੇ ਕੀਤੀ ਜਾਂਦੀ ਹੈ:

ਗਾਹਕ ਦੀ ਕਰਜ਼-ਯੋਗਤਾ ਅਤੇ ਮੁੜ-ਭੁਗਤਾਨ ਸਮਰੱਥਾ

ਜ਼ਮਾਨਤੀ ਸੰਪਤੀ (ਕੋਲੈਟਰਲ) ਦੀ ਕਿਸਮ ਅਤੇ ਮੁੱਲ (ਜੇ ਕੋਈ ਹੋਵੇ)

ਗਾਹਕ ਦਾ ਸਮੁੱਚਾ ਜੋਖਮ ਪ੍ਰੋਫ਼ਾਈਲ

ਉਦਯੋਗ-ਵਿਸ਼ੇਸ਼ ਜੋਖਮ ਕਾਰਕ



ਇਸ ਨਾਲ ਇਹ ਯਕੀਨੀ ਬਣਦਾ ਹੈ ਕਿ ਕੀਮਤ ਨਿਰਧਾਰਨ ਹਰੇਕ ਗਾਹਕ ਨਾਲ ਜੁੜੇ ਅੰਤਰੀਵ ਕ੍ਰੈਡਿਟ ਜੋਖਮ ਨੂੰ  ਦਰਸਾਉਂਦਾ ਹੈ।

vi. ਸੰਪਤੀਆਂ 'ਤੇ ਸੰਭਾਵਿਤ ਰਿਟਰਨ (ROA)

ਕੰਪਨੀ ਦਾ ਟੀਚਾ ਆਮ ਕਾਰੋਬਾਰੀ ਹਾਲਤਾਂ ਵਿੱਚ 3-4% ਦਾ ਸੰਭਾਵਿਤ ROA ਪ੍ਰਾਪਤ ਕਰਨਾ ਹੈ। ਹਾਲਾਂਕਿ, ਇਹ ਦਾਇਰਾ ਰਣਨੀਤਕ ਕਾਰੋਬਾਰੀ

ਵਿਚਾਰਾਂ ਜਾਂ ਅਸਾਧਾਰਨ ਬਾਜ਼ਾਰੀ ਸਥਿਤੀਆਂ ਦੇ ਆਧਾਰ 'ਤੇ ਬਦਲ ਸਕਦਾ ਹੈ। ਸਥਿਰਤਾ ਅਤੇ ਮੁਨਾਫ਼ਾ ਯਕੀਨੀ ਬਣਾਉਣ ਲਈ ਰਿਟਰਨ ਦੀ

ਇਸ ਉਮੀਦ ਨੂੰ  ਕੀਮਤ ਨਿਰਧਾਰਨ ਵਿੱਚ ਸ਼ਾਮਲ ਕੀਤਾ ਜਾਂਦਾ ਹੈ।

4. ਵਿਆਜ ਦਰ ਮਾਡਲ ਅਤੇ ਜੋਖਮ ਦੀ ਦਰਜਾਬੰਦੀ

➢ ਪੇਸ਼ ਕੀਤੀਆਂ ਜਾਣ ਵਾਲੀਆਂ ਵਿਆਜ ਦਰਾਂ ਸਥਿਰ (ਫ਼ਿਕਸਡ) ਦਰ ਜਾਂ ਫ਼ਲੋਟਿੰਗ ਦਰ ਦੇ ਆਧਾਰ 'ਤੇ ਹੋ ਸਕਦੀਆਂ ਹਨ।

➢ ਸਥਿਰ ਦਰਾਂ

ਵਰਤਮਾਨ ਵਿੱਚ, ਕਰਜ਼ੇ ਮਨਜ਼ੂਰ ਕਰਨ ਸਮੇਂ ਗਾਹਕਾਂ ਤੋਂ ਵਸੂਲੀ ਜਾਣ ਵਾਲੀ ਸਾਲਾਨਾ ਵਿਆਜ ਦਰ* ਹੇਠਾਂ ਦੱਸੇ ਦਾਇਰੇ ਵਿੱਚ ਹੋਵੇਗੀ
(ਪ੍ਰੋਸੈਸਿੰਗ ਫ਼ੀਸ ਵਾਧੂ):

ਕਰਜ਼ਾ ਸੰਪਤੀਆਂ/ਖੇਤਰ ਵਿਆਜ ਦਰ ਦਾ ਦਾਇਰਾ

ਗੈਰ-ਜ਼ਮਾਨਤੀ ਖਰੀਦ ਵਿੱਤ 15% ਤੋਂ 21%

ਜ਼ਮਾਨਤੀ ਖਰੀਦ ਵਿੱਤ 13% ਤੋਂ 18%

ਮਸ਼ੀਨਰੀ ਕਰਜ਼ੇ 11% ਤੋਂ 16%

ਕਾਰੋਬਾਰੀ ਕਰਜ਼ੇ 16% ਤੋਂ 22%

ਜਾਇਦਾਦ ਦੇ ਬਦਲੇ ਕਰਜ਼ਾ 12% ਤੋਂ 16%

ਸਹਿ-ਉਧਾਰ (ਕੋ-ਲੈਂਡਿੰਗ)/ ਚੈਨਲ ਪਾਰਟਨਰ 20% ਤੋਂ 35%

ਹੋਰ ਕਰਜ਼ੇ 15% ਤੋਂ 35%

➢ ਪਰਿਵਰਤਨਸ਼ੀਲ / ਫ਼ਲੋਟਿੰਗ ਵਿਆਜ ਦਰ

ਪਰਿਵਰਤਨਸ਼ੀਲ ਵਿਆਜ ਦਰ, ਜੋ ਹਰੇਕ ਮਾਮਲੇ ਦੇ ਆਧਾਰ 'ਤੇ OBLR (ਔਕਸੀਜ਼ੋ ਆਧਾਰ ਉਧਾਰ ਦਰ) ਨੂੰ  ਧਿਆਨ ਵਿੱਚ ਰੱਖਦੇ ਹੋਏ,

ਉਸ ਉੱਤੇ ਸਪ੍ਰੈਡ ਜੋੜ ਕੇ ਤੈਅ ਕੀਤੀ ਜਾਵੇਗੀ।

ਹਰੇਕ ਮਾਮਲੇ ਦੇ ਆਧਾਰ 'ਤੇ, ਕੰਪਨੀ ਦੀ ਵਪਾਰਕ ਕਮੇਟੀ ਉਪਰੋਕਤ ਵਿਆਜ ਦਰ ਦਾਇਰੇ ਦੀ ਹੇਠਲੀ ਸੀਮਾ ਤੋਂ ਘੱਟ ਦਰ 'ਤੇ ਕਰਜ਼ੇ
ਮਨਜ਼ੂਰ ਕਰ ਸਕਦੀ ਹੈ।

ਕੰਪਨੀ ਹਰੇਕ ਗਾਹਕ/ਸੰਭਾਵੀ ਕਰਜ਼ਦਾਰ ਦੀ ਜੋਖਮ ਦਰਜਾਬੰਦੀ ਲਈ ਇੱਕ ਢਾਂਚਾਗਤ ਅਤੇ ਵਿਗਿਆਨਕ ਪਹੁੰਚ ਅਪਣਾਉਂਦੀ ਹੈ, ਇਹ
ਮੰਨਦੇ ਹੋਏ ਕਿ ਹਰੇਕ ਗਾਹਕ ਦਾ ਕ੍ਰੈਡਿਟ ਪ੍ਰੋਫ਼ਾਈਲ ਵਿਲੱਖਣ ਹੁੰਦਾ ਹੈ। ਇਹ ਜੋਖਮ-ਆਧਾਰਿਤ ਪਹੁੰਚ ਕਰਜ਼ਦਾਰ ਦੀਆਂ ਜੋਖਮ

ਵਿਸ਼ੇਸ਼ਤਾਵਾਂ ਦੇ ਆਧਾਰ 'ਤੇ ਢੁਕਵੀਂ ਕੀਮਤ ਨਿਰਧਾਰਨ ਰਣਨੀਤੀ ਤੈਅ ਕਰਨ ਵਿੱਚ ਮਦਦ ਕਰਦੀ ਹੈ।



ਇੱਕ ਵਿਭਿੰਨ ਕੀਮਤ ਨਿਰਧਾਰਨ ਮਾਡਲ ਲਾਗੂ ਕੀਤਾ ਜਾਂਦਾ ਹੈ, ਜਿਸ ਵਿੱਚ ਮੁਲਾਂਕਣ ਕੀਤੇ ਗਏ ਕ੍ਰੈਡਿਟ ਜੋਖਮ ਅਨੁਸਾਰ ਆਧਾਰ

ਉਧਾਰ ਦਰ ਵਿੱਚ ਲਾਗਤ ਪ੍ਰੀਮੀਅਮ ਜੋੜਿਆ ਜਾਂਦਾ ਹੈ ਜਾਂ ਛੋਟ ਦਿੱਤੀ ਜਾਂਦੀ ਹੈ। ਅੰਤਿਮ ਉਧਾਰ ਦਰ ਹੇਠ ਲਿਖੇ ਮੁੱਖ ਮਾਪਦੰਡਾਂ ਦੇ
ਵਿਆਪਕ ਮੁਲਾਂਕਣ ਦੇ ਆਧਾਰ 'ਤੇ ਨਿਰਧਾਰਿਤ ਕੀਤੀ ਜਾਂਦੀ ਹੈ:

ਗਾਹਕ ਦੀਆਂ ਵਿਸ਼ੇਸ਼ਤਾਵਾਂ

ਕਰਜ਼ਦਾਰ ਦਾ ਪ੍ਰੋਫ਼ਾਈਲ ਅਤੇ
ਸੈਗਮੈਂਟ

ਕੰਪਨੀ ਨਾਲ ਸੰਬੰਧ ਦੀ ਮਿਆਦ
ਅਤੇ ਡੂੰਘਾਈ

ਮੁੜ-ਭੁਗਤਾਨ ਦਾ ਇਤਿਹਾਸ ਅਤੇ
ਕ੍ਰੈਡਿਟ ਬਿਊਰੋ ਸਕੋਰ (ਜਿਵੇਂ ਕਿ
CIBIL ਸਕੋਰ)

ਆਮਦਨ ਦੇ ਮੁੱਢਲੇ ਅਤੇ ਸਹਾਇਕ
ਸਰੋਤ

ਜ਼ਮੀਨ ਜਾਂ ਜਾਇਦਾਦ ਦੀ ਮਾਲਕੀ,
ਉਦਯੋਗ ਸ਼੍ਰੇਣੀ

ਭੂਗੋਲਿਕ ਸਥਾਨ

ਕ੍ਰੈਡਿਟ ਮੈਨੇ ਜਰ ਦੁਆਰਾ ਢੁਕਵਾਂ
ਸਮਝਿਆ ਗਿਆ ਕੋਈ ਹੋਰ
ਸੰਬੰਧਿਤ ਮਾਪਦੰਡ

ਕਾਰੋਬਾਰ ਦੀ ਵਿਹਾਰਕਤਾ

ਕਾਰੋਬਾਰੀ ਗਤੀਵਿਧੀ ਦੀ ਕਿਸਮ
ਅਤੇ ਪੈਮਾਨਾ

ਸੰਬੰਧਿਤ ਕਾਰੋਬਾਰ ਵਿੱਚ ਤਜਰਬੇ ਦੇ
ਸਾਲ

ਪਿਛਲਾ ਅਤੇ ਅਨੁਮਾਨਿਤ ਮੁਨਾਫ਼ਾ

ਸੰਭਾਵਿਤ ਨਕਦ ਪ੍ਰਵਾਹ ਅਤੇ ਉਨ੍ਹਾਂ
ਦੀ ਮੌਸਮੀ ਪ੍ਰਕਿਰਤੀ / ਮੁਨਾਫ਼ਾ

ਲੰਬੇ ਸਮੇਂ ਦੀ ਕਾਰੋਬਾਰੀ ਸਥਿਰਤਾ
ਨੂੰ  ਪ੍ਰਭਾਵਿਤ ਕਰਨ ਵਾਲਾ ਕੋਈ ਵੀ
ਵਾਧੂ ਕਾਰਕ

ਸੰਪਤੀ / ਜ਼ਮਾਨਤੀ ਸੰਪਤੀ
ਦੀਆਂ ਵਿਸ਼ੇਸ਼ਤਾਵਾਂ

ਜ਼ਮਾਨਤੀ ਸੰਪਤੀ/ਜ਼ਮਾਨਤ ਦੀ
ਕਿਸਮ ਅਤੇ ਹਾਲਤ

ਸੰਪਤੀ ਦੀ ਉਮਰ ਅਤੇ ਵਰਤੋਂ ਦਾ
ਢੰਗ

ਬਾਜ਼ਾਰੀ ਮੁੱਲ ਅਤੇ ਮੁੱਲ ਵਿੱਚ
ਗਿਰਾਵਟ (ਡੈਪ੍ਰੀਸੀਏਸ਼ਨ) ਦੇ
ਰੁਝਾਨ

ਸੰਪਤੀ ਦਾ ਸਥਾਨ ਅਤੇ ਕਾਨੂੰ ਨੀ
ਮਾਲਕੀ

ਕਰਜ਼ੇ ਦੀਆਂ ਵਿਸ਼ੇਸ਼ਤਾਵਾਂ

ਕਰਜ਼ਾ-ਮੁੱਲ ਅਨੁਪਾਤ (LTV)

ਕਰਜ਼ੇ ਦੀ ਮਿਆਦ

ਕਰਜ਼ੇ ਦਾ ਢਾਂਚਾ (ਸਥਿਰ/
ਫ਼ਲੋਟਿੰਗ)

ਜ਼ਮਾਨਤ ਕਵਰ, ਜੇ ਕੋਈ ਹੋਵੇ

ਉੱਪਰ ਦੱਸੇ ਗਏ ਮੁੱਖ ਮੁਲਾਂਕਣ ਮਾਪਦੰਡ ਕੀਮਤ ਨਿਰਧਾਰਨ ਦੇ ਫ਼ੈਸਲਿਆਂ ਲਈ ਮੁੱਢਲੇ ਆਧਾਰ ਵਜੋਂ ਕੰਮ ਕਰਦੇ ਹਨ। ਹਾਲਾਂਕਿ, ਇਹ ਮਾਪਦੰਡਾਂ

ਦੀ ਮੁਕੰਮਲ ਸੂਚੀ ਨਹੀਂ ਹੈ। ਕਮੇਟੀ ਕਰਜ਼ਦਾਰ ਦੀ ਵਿਸ਼ੇਸ਼ ਪ੍ਰਕਿਰਤੀ, ਉਦਯੋਗ ਦੀ ਗਤੀਸ਼ੀਲਤਾ, ਬਾਜ਼ਾਰੀ ਹਾਲਤਾਂ ਜਾਂ ਕਿਸੇ ਵੀ ਉੱਭਰ ਰਹੇ

ਜੋਖਮ ਦੇ ਆਧਾਰ 'ਤੇ ਵਾਧੂ ਗੁਣਾਤਮਕ ਜਾਂ ਮਾਤਰਾਤਮਕ ਕਾਰਕਾਂ 'ਤੇ ਵਿਚਾਰ ਕਰਨ ਦਾ ਅਧਿਕਾਰ ਰਾਖਵਾਂ ਰੱਖਦੀ ਹੈ।

ਇਹ ਲਚਕਤਾ ਯਕੀਨੀ ਬਣਾਉਂਦੀ ਹੈ ਕਿ ਉਧਾਰ ਦਰ ਦਾ ਨਿਰਧਾਰਨ ਸੂਝ-ਬੂਝ ਵਾਲਾ ਵੀ ਰਹੇ ਅਤੇ ਹਰੇਕ ਕਰਜ਼ਦਾਰ ਅਨੁਸਾਰ ਢਾਲਿਆ

ਹੋਇਆ ਵੀ, ਅਤੇ ਕਰਜ਼ਦਾਰ ਦੇ ਸਮੁੱਚੇ ਕ੍ਰੈਡਿਟ ਪ੍ਰੋਫ਼ਾਈਲ ਦੀ ਵਿਆਪਕ ਸਮਝ ਨੂੰ  ਦਰਸਾਏ। ਅਜਿਹੇ ਵਾਧੂ ਵਿਚਾਰਾਂ ਵਿੱਚ ਕਰਜ਼ਦਾਰ ਦਾ

ਆਚਰਣ, ਰੈਗੂਲੇਟਰੀ ਘਟਨਾਕ੍ਰਮ, ਪਿਛਲਾ ਮੁੜ-ਭੁਗਤਾਨ ਵਿਹਾਰ, ਕੇਂਦਰੀਕਰਨ ਜੋਖਮ ਅਤੇ ਪੋਰਟਫ਼ੋਲੀਓ ਲਈ ਰਣਨੀਤਕ ਮਹੱਤਤਾ ਸ਼ਾਮਲ ਹੋ
ਸਕਦੇ ਹਨ, ਪਰ ਇਹ ਇਨ੍ਹਾਂ ਤੱਕ ਸੀਮਤ ਨਹੀਂ ਹਨ।

ਉਪਰੋਕਤ ਤੋਂ ਇਲਾਵਾ, ਵਿਆਜ ਦਰ ਉਤਪਾਦਾਂ ਅਤੇ ਖੁਦ ਗਾਹਕ ਵਿੱਚ ਮੌਜੂਦ ਅੰਦਰੂਨੀ ਕ੍ਰੈਡਿਟ ਅਤੇ ਡਿਫ਼ਾਲਟ ਜੋਖਮ ਦੇ ਆਧਾਰ 'ਤੇ

ਵੀ ਨਿਰਧਾਰਿਤ ਕੀਤੀ ਜਾਵੇਗੀ, ਜੋ ਗਾਹਕ ਸੈਗਮੈਂਟ, ਗਾਹਕਾਂ ਦੇ ਪ੍ਰੋਫ਼ਾਈਲ, ਕਮਾਈ ਦੀ ਸਥਿਰਤਾ, ਮੁੱਢਲੀਆਂ ਅਤੇ ਕੋਲੈਟਰਲ
ਜ਼ਮਾਨਤਾਂ ਦੀ ਪ੍ਰਕਿਰਤੀ ਅਤੇ ਮੁੱਲ, ਗਾਹਕਾਂ ਦੇ ਪਿਛਲੇ ਮੁੜ-ਭੁਗਤਾਨ ਰਿਕਾਰਡ, ਗਾਹਕਾਂ ਦੀਆਂ ਬਾਹਰੀ ਰੇਟਿੰਗਾਂ, ਉਦਯੋਗ ਦੇ ਰੁਝਾਨਾਂ

ਆਦਿ ਤੋਂ ਪੈਦਾ ਹੁੰਦਾ ਹੈ।



ਇੱਕੋ ਸਮੇਂ ਦੌਰਾਨ ਵੱਖ-ਵੱਖ ਕਰਜ਼ਦਾਰਾਂ ਦੁਆਰਾ ਲਏ ਗਏ ਇੱਕੋ ਉਤਪਾਦ ਅਤੇ ਮਿਆਦ ਲਈ ਵਿਆਜ ਦਰ ਦਾ ਇੱਕਸਾਰ ਹੋਣਾ ਜ਼ਰੂਰੀ

ਨਹੀਂ ਹੈ।

ਵਿਆਜ ਦਰਾਂ ਸਥਿਰ ਜਾਂ ਫ਼ਲੋਟਿੰਗ ਆਧਾਰ 'ਤੇ ਪੇਸ਼ ਕੀਤੀਆਂ ਜਾਣਗੀਆਂ। ਫ਼ਲੋਟਿੰਗ ਵਿਆਜ ਦਰਾਂ ਦੇ ਮਾਮਲੇ ਵਿੱਚ, ਸੰਦਰਭ ਦਰਾਂ,

ਅਰਥਾਤ 3 ਮਹੀਨੇ  ਦੀ ਫ਼ਲੋਟਿੰਗ, 6 ਮਹੀਨੇ  ਦੀ ਫ਼ਲੋਟਿੰਗ ਅਤੇ 12 ਮਹੀਨੇ  ਦੀ ਫ਼ਲੋਟਿੰਗ ਦਰ ਦੀ ਸਮੇਂ-ਸਮੇਂ 'ਤੇ ਸਮੀਖਿਆ ਕੀਤੀ

ਜਾਵੇਗੀ ਅਤੇ ਸੋਧੀਆਂ ਹੋਈਆਂ ਵਿਆਜ ਦਰਾਂ ਬਾਰੇ ਗਾਹਕਾਂ ਨੂੰ  ਸੂਚਿਤ ਕੀਤਾ ਜਾਵੇਗਾ।

ਲਾਗੂ OBLR ਸੰਦਰਭ ਦਰਾਂ ਕੰਪਨੀ ਦੀ ਵੈੱਬਸਾਈਟ 'ਤੇ ਸਮੇਂ-ਸਮੇਂ 'ਤੇ ਪ੍ਰਦਰਸ਼ਿਤ ਅਤੇ ਅੱਪਡੇਟ ਕੀਤੀਆਂ ਜਾਣਗੀਆਂ।

ਕੰਪਨੀ ਹਰੇਕ ਮਾਮਲੇ ਦੇ ਆਧਾਰ 'ਤੇ, ਜੋਖਮ ਪ੍ਰੋਫ਼ਾਈਲ, ਸ਼੍ਰੇਣੀ, ਉਦਯੋਗ ਸੈਗਮੈਂਟ ਅਤੇ ਸੰਬੰਧਿਤ ਗੱਲਬਾਤ ਨੂੰ  ਧਿਆਨ ਵਿੱਚ ਰੱਖਦੇ ਹੋਏ,

ਗਾਹਕਾਂ ਤੋਂ ਫ਼ਲੋਟਿੰਗ ਦਰਾਂ ਤੋਂ ਉੱਪਰ ਸਪ੍ਰੈਡ ਵਸੂਲ ਸਕਦੀ ਹੈ ਜਾਂ ਗਾਹਕਾਂ ਨੂੰ  ਫ਼ਲੋਟਿੰਗ ਦਰਾਂ 'ਤੇ ਛੋਟ ਦੇ ਸਕਦੀ ਹੈ।

ਵਿਆਜ ਵਿੱਚ ਤਬਦੀਲੀ ਦੀ ਸੂਚਨਾ ਕਰਜ਼ਾ ਦਸਤਾਵੇਜ਼ਾਂ ਦੀਆਂ ਸ਼ਰਤਾਂ ਅਨੁਸਾਰ, ਢੁਕਵੇਂ ਸਮਝੇ ਜਾਣ ਵਾਲੇ ਤਰੀਕੇ ਨਾਲ ਗਾਹਕਾਂ ਨੂੰ
ਦਿੱਤੀ ਜਾਵੇਗੀ। ਵਿਆਜ ਵਿੱਚ ਕੋਈ ਵੀ ਸੋਧ ਭਵਿੱਖੀ ਪ੍ਰਭਾਵ ਨਾਲ (ਭਾਵ ਤਬਦੀਲੀ ਦੀ ਮਿਤੀ ਤੋਂ ਅੱਗੇ) ਲਾਗੂ ਹੋਵੇਗੀ।

ਪੜਾਅਵਾਰ ਵੰਡ (ਸਟੈਗਰਡ ਡਿਸਬਰਸਮੈਂਟ) ਦੇ ਮਾਮਲੇ ਵਿੱਚ, ਵਿਆਜ ਦਰ ਦੀ ਸਮੀਖਿਆ ਕੀਤੀ ਜਾਵੇਗੀ ਅਤੇ ਇਹ ਵੰਡ ਸਮੇਂ

ਪ੍ਰਚਲਿਤ ਦਰ ਅਨੁਸਾਰ ਜਾਂ ਕੰਪਨੀ ਦੁਆਰਾ ਤੈਅ ਕੀਤੇ ਅਨੁਸਾਰ ਬਦਲ ਸਕਦੀ ਹੈ।

ਕਰਜ਼ੇ ਦੀ ਰਕਮ, ਸਾਲਾਨਾ ਵਿਆਜ ਦਰ, ਕਰਜ਼ੇ ਦੀ ਮਿਆਦ ਅਤੇ ਕਿਸ਼ਤਾਂ ਦੇ ਵਿਭਾਜਨ ਬਾਰੇ ਗਾਹਕ ਨੂੰ  ਮਨਜ਼ੂਰੀ ਪੱਤਰ/ KFS ਵਿੱਚ ਸੂਚਿਤ

ਕੀਤਾ ਜਾਵੇਗਾ।

ਆਮ ਵਿਆਜ ਤੋਂ ਇਲਾਵਾ, ਔਕਸੀਜ਼ੋ ਐਡਹਾਕ ਸਹੂਲਤਾਂ ਲਈ ਵਾਧੂ ਵਿਆਜ, ਅਤੇ ਕਿਸੇ ਵੀ ਬਕਾਏ ਦੇ ਭੁਗਤਾਨ ਵਿੱਚ ਕਿਸੇ ਵੀ ਦੇਰੀ ਜਾਂ
ਡਿਫ਼ਾਲਟ ਲਈ ਦੰਡਕਾਰੀ ਖਰਚੇ (ਪੀਨਲ ਚਾਰਜਿਜ਼)/ਡਿਫ਼ਾਲਟ ਖਰਚੇ ਵਸੂਲ ਸਕਦੀ ਹੈ। ਦੰਡਕਾਰੀ ਖਰਚਿਆਂ ਦਾ ਵੇਰਵਾ ਕਰਜ਼ਾ ਸਮਝੌਤੇ /

ਮਨਜ਼ੂਰੀ ਪੱਤਰ / KFS ਵਿੱਚ ਮੋਟੇ ਅੱਖਰਾਂ ਵਿੱਚ ਦਰਜ ਕੀਤਾ ਜਾਵੇਗਾ।

ਵਿਆਜ ਤੋਂ ਇਲਾਵਾ, ਹੋਰ ਵਿੱਤੀ ਖਰਚੇ ਜਿਵੇਂ ਕਿ ਪ੍ਰੋਸੈਸਿੰਗ ਖਰਚੇ, ਸੇਵਾ ਖਰਚੇ, ਬਾਊਂਸ ਖਰਚੇ, ਪੂਰਵ-ਭੁਗਤਾਨ ਖਰਚੇ, ਵਚਨਬੱਧਤਾ ਫ਼ੀਸ
(ਕਮਿਟਮੈਂਟ ਫ਼ੀਸ), ਅਤੇ ਹੋਰ ਵੱਖ-ਵੱਖ ਸੇਵਾਵਾਂ, ਜਿਵੇਂ ਕਿ ਕੋਈ ਬਕਾਇਆ ਨਹੀਂ ਸਰਟੀਫ਼ਿਕੇਟ (ਨੋ  ਡਿਊ ਸਰਟੀਫ਼ਿਕੇਟ), ਕੋਈ ਇਤਰਾਜ਼ ਨਹੀਂ

ਸਰਟੀਫ਼ਿਕੇਟ (NOC), ਸੰਪਤੀਆਂ/ ਜ਼ਮਾਨਤ 'ਤੇ ਚਾਰਜ ਛੱਡਣ (ਰਿਲੀਜ਼) ਸੰਬੰਧੀ ਪੱਤਰ ਆਦਿ ਜਾਰੀ ਕਰਨ ਲਈ ਖਰਚੇ, ਔਕਸੀਜ਼ੋ ਦੁਆਰਾ

ਜਿੱਥੇ ਵੀ ਜ਼ਰੂਰੀ ਸਮਝਿਆ ਜਾਵੇ, ਵਸੂਲੇ ਜਾਣਗੇ। ਇਸ ਤੋਂ ਇਲਾਵਾ, ਵਸਤੂ ਅਤੇ ਸੇਵਾ ਕਰ (GST) ਅਤੇ ਹੋਰ ਟੈਕਸ, ਲੇਵੀ ਜਾਂ ਸੈੱਸ ਸਮੇਂ-ਸਮੇਂ 'ਤੇ
ਲਾਗੂ ਦਰਾਂ ਅਨੁਸਾਰ ਵਸੂਲੇ ਜਾਣਗੇ।

ਖਰਚਿਆਂ/ ਦੰਡਕਾਰੀ ਖਰਚਿਆਂ/ ਵਾਧੂ ਖਰਚਿਆਂ/ ਵਿਆਜ ਦੀ ਵਾਪਸੀ ਜਾਂ ਮੁਆਫ਼ੀ ਲਈ ਦਾਅਵਿਆਂ ਸੰਬੰਧੀ ਅਜਿਹੀਆਂ ਬੇਨਤੀਆਂ, ਜੇ ਕੋਈ

ਹੋਣ, ਨਾਲ ਨਜਿੱਠਣਾ ਔਕਸੀਜ਼ੋ ਦੇ ਇਕਮਾਤਰ ਅਤੇ ਪੂਰਨ ਵਿਵੇਕ 'ਤੇ ਨਿਰਭਰ ਹੈ।

5. ਵਿਆਜ ਦੀ ਵਸੂਲੀ

RBI ਦੇ ਨਿਰਦੇਸ਼ਾਂ ਦੇ ਅਨੁਸਾਰ ਅਤੇ ਵਿਆਜ ਦੀ ਵਸੂਲੀ ਵਿੱਚ ਪਾਰਦਰਸ਼ਤਾ ਅਤੇ ਨਿਰਪੱਖਤਾ ਯਕੀਨੀ ਬਣਾਉਣ ਲਈ, ਔਕਸੀਜ਼ੋ ਦੁਆਰਾ ਹੇਠ

ਲਿਖੇ ਅਮਲ ਅਪਣਾਏ ਜਾਣਗੇ:

a. ਵਿਆਜ ਵਸੂਲੀ ਸ਼ੁਰੂ ਹੋਣ ਦੀ ਮਿਤੀ

ਔਕਸੀਜ਼ੋ ਇਹ ਯਕੀਨੀ ਬਣਾਏਗੀ ਕਿ ਕਰਜ਼ਾ ਮਨਜ਼ੂਰ ਹੋਣ ਦੀ ਮਿਤੀ ਜਾਂ ਕਰਜ਼ਾ ਸਮਝੌਤੇ ਦੇ ਨਿਸ਼ਪਾਦਨ (ਐਗਜ਼ੀਕਿਊਸ਼ਨ) ਦੀ ਮਿਤੀ ਤੋਂ

ਵਿਆਜ ਨਾ ਵਸੂਲਿਆ ਜਾਵੇ। ਵਿਆਜ ਸਿਰਫ਼ ਗਾਹਕ ਦੇ ਖਾਤੇ ਵਿੱਚ ਫ਼ੰਡਾਂ ਦੀ ਅਸਲ ਵੰਡ ਦੀ ਮਿਤੀ ਤੋਂ ਹੀ ਵਸੂਲਿਆ ਜਾਵੇਗਾ।



b. ਅਧੂਰੀਆਂ ਮਿਆਦਾਂ ਲਈ ਅਨੁਪਾਤਕ (ਪ੍ਰੋ-ਰਾਟਾ) ਵਿਆਜ

ਜਿਨ੍ਹਾਂ ਮਾਮਲਿਆਂ ਵਿੱਚ ਕਰਜ਼ੇ ਦੀ ਵੰਡ ਜਾਂ ਮੁੜ-ਭੁਗਤਾਨ ਮਹੀਨੇ  ਦੇ ਦੌਰਾਨ ਹੁੰਦਾ ਹੈ, ਉਨ੍ਹਾਂ ਵਿੱਚ ਔਕਸੀਜ਼ੋ ਸਿਰਫ਼ ਉਸ ਅਸਲ ਮਿਆਦ
ਲਈ ਵਿਆਜ ਵਸੂਲੇਗੀ ਜਿਸ ਦੌਰਾਨ ਕਰਜ਼ਾ ਬਕਾਇਆ ਸੀ, ਨਾ ਕਿ ਪੂਰੇ ਮਹੀਨੇ  ਲਈ।

c. ਅਗਾਊਂ ਕਿਸ਼ਤ ਲੈਣ ਤੋਂ ਪਰਹੇਜ਼

ਔਕਸੀਜ਼ੋ ਇੱਕ ਜਾਂ ਵੱਧ ਕਿਸ਼ਤਾਂ ਅਗਾਊਂ ਵਸੂਲਣ ਅਤੇ ਨਾਲ ਹੀ ਵਿਆਜ ਵਸੂਲਣ ਲਈ ਕਰਜ਼ੇ ਦੀ ਪੂਰੀ ਰਕਮ ਨੂੰ  ਗਿਣਨ ਦੀ ਪ੍ਰਥਾ ਨਹੀਂ
ਅਪਣਾਏਗੀ।

6. ਸਮੀਖਿਆ / ਸੋਧਾਂ

ਕੰਪਨੀ ਦੀ ਸੰਪਤੀ ਦੇਣਦਾਰੀ ਪ੍ਰਬੰਧਨ ਕਮੇਟੀ ਨੂੰ  ਲੋੜ ਪੈਣ 'ਤੇ ਸਮੇਂ-ਸਮੇਂ 'ਤੇ OBLR ਵਿੱਚ ਸੋਧਾਂ ਕਰਨ ਅਤੇ ਹਰੇਕ ਉਤਪਾਦ ਲਈ

ਵਸੂਲੇ ਜਾਣ ਵਾਲੇ ਵਿਆਜ ਬਾਰੇ ਫ਼ੈਸਲਾ ਕਰਨ ਦਾ ਅਧਿਕਾਰ ਹੈ।

ਇਸ ਨੀਤੀ ਦੀ ਸਮੀਖਿਆ ਸਮੇਂ-ਸਮੇਂ 'ਤੇ, ਜਦੋਂ ਵੀ ਕਾਨੂੰ ਨੀ ਲੋੜ ਹੋਵੇ ਜਾਂ ਪ੍ਰਬੰਧਨ ਫ਼ੈਸਲਾ ਕਰੇ, ਕੀਤੀ ਜਾਵੇਗੀ ਅਤੇ ਲੋੜਾਂ ਦੇ ਆਧਾਰ 'ਤੇ

ਸਮੀਖਿਆਵਾਂ ਘੱਟ ਅੰਤਰਾਲਾਂ 'ਤੇ ਵੀ ਕੀਤੀਆਂ ਜਾ ਸਕਦੀਆਂ ਹਨ। ਕਾਨੂੰ ਨੀ ਅਤੇ ਰੈਗੂਲੇਟਰੀ ਤਬਦੀਲੀਆਂ ਕਾਰਨ ਲੋੜੀਂਦੀਆਂ

ਤਬਦੀਲੀਆਂ ਨੂੰ  ਛੱਡ ਕੇ, ਨੀਤੀ ਵਿੱਚ ਕੋਈ ਵੀ ਤਬਦੀਲੀ ਬੋਰਡ/ ਪ੍ਰਬੰਧਨ ਕਮੇਟੀ ਦੀ ਪ੍ਰਵਾਨਗੀ ਨਾਲ ਕੀਤੀ ਜਾਵੇਗੀ।

7. ਵੈੱਬਸਾਈਟ 'ਤੇ ਸਮੱਗਰੀ

ਇਸ ਵਿਆਜ ਦਰ ਨੀਤੀ ਸੰਬੰਧੀ ਢੁਕਵਾਂ ਖੁਲਾਸਾ ਕੰਪਨੀ ਦੀ ਵੈੱਬਸਾਈਟ 'ਤੇ ਕੀਤਾ ਜਾਵੇਗਾ।

******************************************************


